Dechrau cerdd newydd ar fesur Triban. Ymddiddan rhwng y meddwyn a gwraig y dafarn ar ôl i’r arian ddarfod. 

1.
Y Meddwyn
Dechreue’r meddwyn alw, “Pwy sydd yma heddiw?

Pa le ’r wyt ti, ’r dafarnwraig wen sydd gangen lawen loyw”?

2.
Gwraig y Dafarn
Come in, y Cymro ffyddlon, ag ewyllys gwaed fy nghalon;
Yn chwilio amdanoch, ŵr di-fai, bu yma rai cymdeithion.

3.
Y Meddwyn
Gwraig y dafarn fawrglod, mae’r arian gwedi darfod;

Yn trafaelio dros dy sarn bûm amal ddarn o ddiwrnod.

4.
Gwraig y Dafarn

Os est ti yn wael dy gwman cais fynd yn sydyn allan;

Na chychwyn fyth i lan na thre’ hwyr na bore heb arian.

5.
Y Meddwyn
Gollwn chwart o gwrw, mi dalaf gynta’ gallw’;

Di gefest lawer coron gron gen-i mewn moddion meddw.

6.
Gwraig y Dafarn
Ni thelest ti erioed goron heb gael ei gwerth yn union;

Ni ches-i o fantes ar dy bwrs ond cadw cwrs afradlon.

7.
Y Meddwyn
Di gest y fantes ore, dau gwell na’r wraig oedd gartre’;

Rhois iti syllte lawer cant a gado ’y mhlant mewn eisie.

8.
Gwraig y Dafarn
Cest amal beint heb dalu a’th dendio gyda hynny;

Bûm lawer nos cyn torri’r wawr heb fynd i lawr i gysgu.

9.
Y Meddwyn
Yrŵan rwy’n cydnabod y gwnaet ti fêl yn wermod;

Mi glywes eirie claear clir mwy difyr ar dy dafod.

10.
Gwraig y Dafarn
Yr oeddit cyn y leni yn ddynan abal digri’;

Nid oes mo’th fryntach drwy’r holl gwm, di est yn llwm aneiri’.

12.
Y Meddwyn
Llwm heb flewyn arno fydd llwdwn newydd gneifio;

Di gneifiest ti fy ngwraig a’m plant a thwyllest gant wrth eillio.

13.
Gwraig y Dafarn
Ai rhodio a wnei di o’m cwmpas i daflu geirie diflas?

Dos o’m golwg i, hen gnaf, on’de mi a’th wnaf di yn siabas.

14.
Y Meddwyn
Ai dyna ga-i, lliw’r manod, yn lle cael dracht o ddiod

Er mwyn yr amser y down i’r llan i ympirio ag arian parod?

15.
Gwraig y Dafarn
Ni chei di ddafn ond hynny heb arian dul i dalu;

Nac aros yma yn swga saig, dos at y wraig i’th wely.

16.
Y Meddwyn
Af at fy ngwraig yn union, mae honno yn brudd ei chalon,

A rhof fy ngweddi ym mhob rhyw le, a Duw fo madde i’r meddwon.

1.

Dechreue,’r meddwyn alw

Pwy  Sudd yma heddiw,

Pe le’r wyt ti’r Dafarn wraig wen,

Sudd gangen Lawen loyw

2.

Cymin y Cymro ffyddlon,

Ag Ewyllys gwaed fy nghalon,

Yn chwilio am danoch Wr di fai,

Bu yma rai Cymdeithion.

3.

Gwraig y Dafarn fawr-glod,

Mae’r Arian gwedi darfod,

Yn Trafaelio dros dy Sarn,

Bum amal ddarn o ddiwrnod.

4.

Os eis di’n wael dy gwman,

Cais fynd yn Sydyn allan,

Na chychwynn fyth i lan na thre,

Hwyr na bore heb Arian.

5.

Gillwn Chwart o Gwrw,

Mi Dafal gynta gallw

Di gefaist lawer Coron gron,

Geni mewn moddion meddw,

6.

Ni thelaist i erioed goron,

Heb gael ei gwerth yn union,

Ni ches i ofantes ar dy bwrs,

Ond Cadw cwrs afradlon.

7.

Di gesd y fantes ore,

Dau gwell na’r wraig oedd gartre,

Rhois i ti Syllte Lawer Cant,

A gado ymlant mewn eisie.

8.

Cest amal Beint heb dalu,

Ath dendio gyd a hynu,

Bum lawer Nos cin tori’r wawr 

Heb fynd i lawr i gysgu

9.

Yrwan rwi’n cydnabod

Y gwneit ti fel yn Wermod,

Mi glywais Eiriau claear clir,

Mwy difir ar dy dafod.

10.

Yr oeddit cun y leni,

Yn Ddynan abal digri,

Nid oes moth fryntach drwy’r holl gwm,

Di eist yn llwm aneiri.

11.

Llwm heb flewin arno,

Fydd llwdwn newydd gneifio,

Di gneifiaisd ti fy Ngwraig am Plant,

A thwyllaist gant wrth eillio.

12.

Âi rhodio a wnei di om cwmpas,

I dafly gwiriau di-flas,

Dos om golwg i hen Gnaf,

On te mi ath wnaf di’n Siabas.

13.

Ai dyna gai lliw’r manod,

Yn lle cael dracht o ddiod,

Er mwyn yr amser y dywn ir llan,

I ympirio ag arian Parod.

14.

Ni chei di ddafn ond hynu,

Heb Arian dul i dalu

Nag aros yman Swga Saig

Dos at y Wraig ith welu.

15.

Af at fy ’Ngwraig yn union.

Mae hono’n brydd ei chalon,

A rho fy ngweddi ymhob rhuw le,

A Duw fo madde ir meddwon,

Hugh Jones o Llangwm a’i Cant

Teitl yr wynebddalen

Dechrau Cerdd, Newydd, ar Fesur Truban, Ymddiddan rhwng y meddwyn a Gwraig y Dafarn, ar ôl ir Arian Ddarfod.

Y testun

Argraffwyd yn yr Amwythig tros Williams Roberts. Ceir hysbyseb gyda’r dyddiad 2 Gorffennaf 1759 yn yr un llyfryn. 

Ffynonellau eraill

Bangor 15 (46) = BWB 784iii:  Argraffwyd yn yr Amwythig. Gwelir y dyddiad 1758 mewn print ar yr wynebddalen. 

Llsgr. LlGC 4697A, 1:  Copїwyd y llsgr. gan Roberts Evans, Syrior, Llandrillo, rhwng 1758 ac 1765.

